
BMT Təhlükəsizlik Şurasında 
“Mirzoyan nağılı” 

və ya ilahi ədalət təcəllisinə sözardı
İlahi ədalət deyilən bir şey var. Bu, Uca Tanrının bəşəriyyətin nizamını 

tənzimləyən böyük lütfüdür. O, gec və ya tez təcəlli edir. Bunun üçün heç də 
qalaq-qalaq kitablar, bəyanatlar, deklorasiyalar, konvensiyalar, müqavilələr, 
sazişlər – filan lazım deyil. Onun öz yolu var.

Azərbaycan xalqı ədalət üçün 30 ilə 
yaxın müddətdə gözlədi. Görünür, bu da 
bir sınaq idi. Sınaq idi ki, görək, biz bir 
xalq olaraq özümüzü necə aparacağıq. 
Onu da nəzərə alaq ki, haqq verilmir, alı-
nır. Biz haqqımız olanı aldıq. Ancaq ona 
doğru getdiyimiz yol var. O yol ki, hər 
addımında ədalətli olduq, haqsız davran-
madıq. Ruhdan düşmədən inkişaf etdik, 
gücləndik. Nəhayət, Uca Yaradan bizə 

haqqımız olanı almaq ədalətini nəsib 
etdi. Haqsızlıq üzərində qələbə qazan-
dıq. İlahi ədalət də elə budur. 

Bir neçə gün öncə BMT Təhlükəsiz-
lik Şurasının “İslah edilmiş çoxtərəfliliyə 
yeni istiqamət” adlı nazirlər iclasında da 
ilahi ədalətin təcəlli etdiyini gördük. Sö-
zümüz qəribə gələ bilər, amma bunu Er-
mənistanın xarici işlər naziri Ararat Mir-
zoyanın çıxışında hiss etdik. O anlamda 
ki, adam illərdir ölkəsinin Azərbaycana 
qarşı etdiklərinin əksinin Ermənistanın 
başına gəldiyini söyləyirdi. 

Erməni XİN rəhbərinin çıxışındakı ay-
rı-ayrı məqamların təhlilinə keçməzdən, 
onun həyasızlığına diqqət yetirməzdən 
öncə onu bildirək ki, oxuculara Mirzo-
yanın BMT-nin Təhlükəsiz Şurası kimi 
mötəbər tribunaya necə gedib çıxa bildiyi 
qəribə gələ bilər. Əslində, burada təəc-
cüblü heç nə yoxdur. Hindistan hazırda 
BMT-nin Təhlükəsizlik Şurasına sədrlik 
edir. Bu ölkə Ermənistanı dəstəkləyir, 
silahlandırır. İndi də dəstək verərək sö-
zügedən iclasda iştirakına şərait yaradıb. 

A.Mirzoyanın çıxışına gəldikdə, bu, 
mahiyyətcə BMT TŞ-nin hazırkı nüfuz 
göstəricisini şərtləndirən faktordur. Qu-
rumun nüfuzu yoxdur. Çünki erməni na-
zirin nitqi başdan-ayağa ali dəyərlərlə 
manipulyasiya mahiyyəti daşıyırdı. Bu da 
təəccüblü deyil. Ona görə ki, 30 ilə yaxın 
müddətdə qurumun öz dəyərlərinə necə 
etinasız yanaşdığının birbaşa şahidləri-
yik. 

BMT Təhlükəsizlik Şurasının Ermə-
nistanın işğalının dayandırılması ilə bağlı 
qətnamələri söz yığınından başqa heç 
nə olmayıb. Bir yandan baxsaq, indi də 
təşkilatın fəaliyyət tərzi dəyişməyib. Çün-
ki Mirzoyanın danışdıqları da taftalogiya-
dan və mənasız söz yığınından başqa bir 
şey deyildi. Biz də hazırda daha çox onun 
çıxışına deyil, hər nə qədər mütərəqqi-
likdən uzaqlaşsa da, BMT Təhlükəsizlik 
Şurasının nəzərimizdə görmək istədiyi-
miz yüksəklik səviyyəsinə görə reaksiya 
veririk. Şair Ramiz Rövşənin fikirlərini bir 
qədər fərqli tərzdə desək, neynəyək ayrı-
ca BMT-miz yox. BMT əsl BMT olsaydı, 
Mirzoyan kimi riyakarlara və onların təm-
sil etdikləri dövlətlərə orada yer olmazdı.

Amma Mirzoyana BMT Təhlükəsizlik 
Şurasında danışmaq üçün yer verilmiş-
di. Diqqətə çatdırmaq istədiyi məsələyə 
uzun-uzadı fikirlərlə gəlib çatan erməni 
nazirin sözündən hasil olan qənaət budur 
ki, Ermənistan BMT-ni qınayır. Özü də 
ikili standartlarda, ikili yanaşmada. Sən 

demə, qurum 44 günlük müharibəyə görə 
Azərbaycanı cəzalandırmalıymış, amma 
bunu etmədiyinə görə yanlış yoldadır. 

Bəli, BMT yanlış yoldadır. Çünki Mir-
zoyan o tribunada səsləndirdiyi fikirlərlə, 
faktiki olaraq, separatçılığı leqallaşdır-
mağa çalışıb. BMT Azərbaycanın ərazi 
bütövlüyünü, Qarabağ da daxil, tanıdığı 
halda, erməni nazir söylədikləri ilə, həm 
də, bu tanınmanı şübhələndirmək yolu 

tutub. BMT tribunasından Qarabağın 
müstəqil dövlət kimi qələmə verilməsinə 
dair iddiaların səslənməsi qəti şəkildə 
yolverilməzdir. 

Mirzoyan Təhlükəsizlik Şurasının 
mandatını almış ATƏT-in artıq keçmiş 
olan Minsk qrupunun fəaliyyət göstər-
mədiyini bildirəndə də haqlıdır. Düz deyir 
ki, Azərbaycan buna imkan vermir. 30 ilə 
yaxın müddətdə Ermənistan Minsk qru-
punun işini pozanda olurdu, indi biz im-
kan verməyəndə olmaz? Digər tərəfdən, 
Bakı həmin qrupun işini pozmur, bu təsi-
satı birdəfəlik inkar edir, yox sayır. Əslin-
də, bunu bildirmək daha yaxşıdır, nəinki 
uzun illər onu, obrazlı desək, süni nəfəs 
aparatına qoşulu şəkildə, kliniki ölüm 
vəziyyətində saxlamaq. Azərbaycan o 
aparatı “tok”dan ayırdı ki, rahat şəkildə 
ölsün. Burada pis nə var ki? Biz humanist 
xalqıq, əzab çəkməyə qoymuruq, ermə-
nilər kimi işgəncə vermirik. 

Mirzoyan Cənubi Qafqazda təhlükə-
sizlik çağırışlarının artdığını bildirmək-
də də haqlıdır. Əlbəttə, o, deyə bilməz 
ki, bölgədə təhlükəsizliyə zərər gətirən 
Ermənistandır. Məsələni Azərbaycan-
la əlaqələndirir və bu yerdə ölkəsinin 
ənənəvi şivən ritorikasına baş vurur, bey-
nəlxalq ictimaiyyəti köməyə çağırır. Daha 
doğrusu, beynəlxalq ictimaiyyəti Bakının 
hərəkətlərinə susmaqda, ölkəmizi isə 
guya, Ermənistanın ərazisini ələ keçir-
məkdə günahlandırır. 

Ermənistanın XİN rəhbəri Azərbay-
canda olan erməni cinayətkarları hərbi 
əsirlər kimi qələmə verir, hazırda azər-
baycanlı fəalların öz ərazimizdə keçirdiyi 
aksiyanın Qarabağda humanitar fəlakət 
doğurduğunu deyir və digər cəfəng fikir-
lər də səsləndirir. Bütün bunların üzərin-
də dayanmağa xüsusi ehtiyac duymu-
ruq... 

Əvvəldə də bildirdiyimiz kimi, bizə 
onun çıxışına ilahi ədalətin təcəllisi kimi 
yanaşmaq vacib idi. Təkcə Mirzoya-
nın BMT-dəki nitqi deyil, digər yanların 
müxtəlif beynəlxalq tribunalardakı çıxış-
larındakı yalvarış və şivən tərzi bu ədalə-
tin gec də olsa, qərarlaşdığının göstərici-
sidir. İllər ərzində Azərbaycanın üzləşdiyi 
xoşagəlməz durumla hazırda Ermənistan 
üzləşib. Ölkə eşidilmir. Əlbəttə, İrəvan 
ədalətsizdir, ancaq onun səsinin eşidil-
məmə səbəbi böyük ölçüdə, bu deyil və 
yəqin elə buna görə də ilahi ədalət özünü 
sözdə yox, əməldə göstərən reallıqdır. 

Ə.RÜSTƏMOV,  
“Xalq qəzeti” 

Replika

Ekoloji terror bəşəri cinayətdir

Rusiya sülhməramlılarının müvəqqəti nəzarətində olan Şuşa-Xankəndi 
yolunda fasiləsiz etirazlar edən QHT nümayəndələri, ekofəallar və könüllülərin 
aksiyalarının 4-cü günüdür ki, davam edir. 

Soyuq havaya baxmayaraq, iştirakçı-
ların sıraları seyrəlmir, əksinə, artır. Ak-
siya iştirakçılarının mədənlərin qanunsuz 
istismarı, ekoloji terror, Ruben Vardanya-
nın pozucu, təxribatçı, talançı fəaliyyəti, 
Ermənistan ordusunun qalıqlarının Azər-
baycan ərazilərindən çıxarılması ilə bağlı 
şüarları dayanmaq bilmir. Sülhməramlı 
kontingentin rəhbəri, general-mayor 
Aleksey Volkovdan isə hələ də səs-soraq 
yoxdur. 

Aksiyaçılar öz çıxışlarında Laçın yolu 
vasitəsilə dinc erməni əhalisinə məxsus 
mülki və təcili yardım maşınlarının keçi-
dinə şərait yaratmağa hazır olduqlarını 
hər dəfə qeyd edirlər. 

Bu barədə Ekologiya və Təbii Sər-
vətlər Nazirliyi yanında İctimai Şura-
nın sədri Amin Məmmədov qəzetimizə 
bildirir:

– Erməni mətbuatı, teleqram kanalla-
rı həmişəki saxta ritorikalarına uyğun ola-
raq yazırlar ki, guya, biz mülki insanların, 
təcili yardım maşınlarının keçməsinə yol 
vermirik. Əlbəttə, bu tamamilə yalan in-
formasiyadır. Onlar bununla bizi bu aksi-
yaya müxtəlif don geyindirməklə gözdən 
salmaq niyyətindədirlər. Lakin biz aksiya-
mızı davam etdiririk. Ətrafımızda hər gün 
müxtəlif yaşda və bir çox təşkilatları təm-
sil edən insanlar toplaşır, dəstək verirlər. 

General Volkovdan tələb edirik ki, 
ekoloqlarımıza “Qızılbulaq” və “Dəmirli” 
yataqlarının monitorinqi üçün şərait ya-
ratsın, bu yataqların qanunsuz istismarı-
nın ətraf mühit üçün nəticələrini öyrənsin. 
Təəssüf ki, bir neçə gün öncə azərbay-
canlı mütəxəssislər Rusiya sülhməram-
lılarının müşayiəti ilə bu ərazilərə gələn-
də onların qarşısını separatçılar aldılar. 
Sülhməramlılarsa buna mane olmadılar. 
Ona görə də biz bura gəlməyi qərara al-
dıq. Artıq 4 gündür ki, burdayıq. “Ekoloji 
terrora son qoyun”, "Azərbaycanın təbii 
sərvətlərinin qanunsuz istismarına son 

qoyun" kimi tələb və şüarlarımızı səs-
ləndirməkdə davam edirik. Hələ bir neçə 
gün əvvəl Volkovun siyasi məsələlər üzrə 
müavini polkovnik Kovalçuk yaxın saat-
larda generalın bura gələcəyini söyləmiş-
di. Hələ də bir xəbər yoxdur. Görünür, za-
bit sözü onun üçün də əhəmiyyətli deyil. 

A.Məmmədov əlavə edir ki, təbiət 
ümumbəşəri dəyərdir, onu qorumaq hər 
bir insanın borcudur. Ekoloji cinayətlər 
ümumbəşəri cinayətlərdən sayılır. Üstə-

lik, sən başqasına məxsus olan torpaq-
larda bunu edirsən. Biz bunun qarşısını 
almağa çalışır və təbii sərvətlərimizin 
qanunsuz istismarının qarşısının dərhal 
alınması üçün haqq səsimizi ucaldırıq. 

“Gənclərin Töhfəsi” İctimai Birliyi-
nin baş katibi Taleh Mansurov etiraz 
aksiyasının fəallarından biridir. O de-
yir ki,  havanın soyuqluğu, dağlıq rel-
yef bizi narahat etmir: 

– “Haqlı olduğumuz üçün çox rahatıq 
və tələblərimizin yerinə yetirilməsində 

israrlıyıq. Rus sülhməramlılarının ko-
mandanı, general-mayor Andrey Volko-
vu gözləyirik. Gəlsin, suallarımıza cavab 
versin. Qida təminatı, çay, su narahatlı-
ğımız yoxdur. Telefonlarımızın batareya-
ları tükənəndə çətinlik çəkirik. Çünki çöl 
şəraitidir. Yaxşı olar ki, internetə rahat 
bağlanmamız və aksiyaları yayımlama-
ğımız üçün elektrik-kabel təminatı və in-
ternet sürəti gücləndirilsin. Qalan hər şey 
qaydasındadır. Bizim tələblərimiz nə vaxt 
yerinə yetirilsə, o zaman aksiya dayan-
dırılacaq.  

Bir qədər sonra Bakıdan gələn növ-
bəti avtobusları görürük. Yeni gənclər, 
ictimai fəallar  əllərində üçrəngli bayraq-
larımızla aksiya keçirilən məkana gəlirlər. 
Etirazçıların sayı artmağa başladıqca, 
növbə çəkən sülhməramlı hərbçilərin 
çıxarılması da gözümüzdən yayınmır. 

Qeyd edək ki, Şuşa ərazisində Rusi-
ya sülhməramlılarının nəzarətində olan 
yolun bir hissəsində etiraz aksiyası azər-
baycanlı fəallar və ekologiya üzrə qey-
ri-hökumət təşkilatlarının üzvləri tərəfin-
dən Qarabağ iqtisadi rayonunda ekoloji 
terrora son qoyulması tələbi ilə keçirilir.

Xatırladaq ki, 2022-ci il dekabrın 
3-də və 7-də Rusiya sülhməramlı kon-
tingentinin komandanlığı ilə aparılmış 
müzakirələrin nəticəsi olaraq İqtisadiyyat 
Nazirliyi, Ekologiya və Təbii Sərvətlər Na-
zirliyi, İqtisadiyyat Nazirliyi yanında Əm-
lak Məsələləri Dövlət Xidməti və “Azer-
Gold” Qapalı Səhmdar Cəmiyyətinin 
mütəxəssislərindən ibarət heyət Rusiya 

sülhməramlı kontingentinin müvəqqəti 
yerləşdiyi Azərbaycan ərazilərində fay-
dalı qazıntı yataqlarının qanunsuz istis-
marı, bundan irəli gələn ekoloji və digər 
fəsadlarla bağlı ilkin monitorinq aparmalı 
idi. Lakin sülhməramlıların hərəkətsizliyi 
ucbatından monitorinq baş tutmayıb.

Anar TURAN,  
“Xalq qəzeti”

Şuşa

Məhkəmə fəaliyyəti təkmilləşdirilir
Məhkəmə-Hüquq Şurasının növbəti iclası keçirilib. Ədliyyə naziri 

Fikrət Məmmədovun sədrliyi ilə keçirilən iclasda məhkəmə fəaliyyətinin 
təkmilləşdirilməsi üzrə görülən işlər, mühüm qanunvericilik və institusional 
tədbirlər qeyd olunub. 
Şuradan bildiriblər ki, dövlətimizin 

başçısının “Məhkəmə-hüquq sistemində 
islahatların dərinləşdirilməsi haqqında” 
2019-cu il 3 aprel tarixli Fərmanı məh-
kəmə fəaliyyətinin keyfiyyətcə yeni mər-
hələyə keçməsini şərtləndirib. Fərmanın 
icrası çərçivəsində məhkəmələrə əlça-
tanlıq yaxşılaşdırılıb, “Elektron məhkəmə” 
informasiya sisteminin tətbiqi genişlən-
dirilib, məhkəmə icraatında çevikliyin və 
şəffaflığın təmin edilməsi üzrə qanunve-
riciliyə mühüm dəyişikliklər edilib. Özəl 
ekspertiza və mediasiya kimi yeni institut-
ların təsbiti, habelə sistem xarakterli nöq-
sanların aşkarlanması, vahid məhkəmə 
təcrübəsinin formalaşdırılması üzrə əlavə 
mexanizmlərin yaradılması mühüm əhə-
miyyət kəsb edib.

Fərmanın icrası çərçivəsində, həmçi-
nin hakimlərin fəaliyyətinin qiymətləndi-
rilməsinə dair yeni, daha təkmil qaydalar 
qəbul edilib. Ötən dövrdə 300-dən çox 
hakimin fəaliyyəti həmin şəffaf qaydalar 

əsasında qiymətləndirilib, 30 hakimin 
işində peşəkar çatışmazlıqlar müəyyən-
ləşdirilib, onlardan 10 nəfərin səlahiyyət-
lərinə xitam verilib. 

Fərmanla ayrılmış əlavə 200 yeni ha-
kim ştatının yüksək hazırlığa və mənəvi 
keyfiyyətlərə malik hüquqşünaslar he-
sabına və çevik komplektləşdirilməsi 
məqsədilə hakimlərin seçilməsi qayda-
ları təkmilləşdirilib, bu proses davamlı 
xarakter alıb. 

Bundan əlavə, 1200-dək hakimliyə 
namizədlə şəffaf prosedurlarla seçim ke-
çirilib. Bu çoxmərhələli prosesi, o cümlə-
dən, Ədliyyə Akademiyasında uzunmüd-
dətli tədris və məhkəmələrdə təcrübəni 
uğurla başa vurmuş 83 nəfər müxtəlif 
hakim vəzifələrinə təyin edilib. Hazırda 
250-dən çox hakimliyə namizəd seçim 
prosesinin müxtəlif mərhələsindədir. 

Qırx namizəd isə müsabiqəni uğurla 
başa vuraraq, ixtisaslaşmanın aparılma-
sı üçün Hakimlərin Seçki Komitəsi tərə-

findən Məhkəmə-Hüquq Şurasına təq-
dim edilib. 

Hakimlərin seçimi qaydalarına uy-
ğun olaraq, Şuranın bir neçə gün davam 
edən iclaslarında həmin namizədlərin hər 
biri ilə fərdi söhbətlər keçirilib. Onların tə-
yinatı ilə bağlı dövlət başçısına müvafiq 
təkliflərin verilməsi qərara alınıb. 

Bununla yanaşı, məhkəmə siste-
mində həyata keçirilən kadr islahatla-
rına və hakim korpusunun fəaliyyətinin 
qiymətləndirilməsi nəticələrinə uyğun 
olaraq yüksək hazırlığı və peşəkarlığı 
ilə fərqlənən hakimlər ali və apellyasiya 
məhkəmələrinə, habelə rəhbər hakim 
vəzifələrinə irəli çəkilməsi üçün müəyyən 
edilib. İş yerinin dəyişdirilməsi ilə bağlı 
bəzi hakimlərin müraciətlərinə, hakim 
kadrlardan daha səmərəli istifadə edil-
məsi ilə bağlı məsələlərə baxılıb. 

Eyni zamanda, Şuranın iclasında qa-
nunvericiliyin tələblərinin pozulmasına, 
vətəndaşların haqlı narazılığını doğuran 
nöqsanlara görə apellyasiya məhkəmə-
sinin 3, birinci instansiya məhkəmələrinin 
isə 6 hakimi intizam məsuliyyətinə cəlb 
olunub, digər 2 hakim barədə intizam ic-
raatı başlanılıb. 

Nazir səfir Klaudio Taffuri ilə görüşüb
Azərbaycan Respublikasının fövqəladə hallar naziri, general-polkovnik 

Kəmaləddin Heydərov İtaliya Respublikasının ölkəmizdəki fövqəladə və 
səlahiyyətli səfiri Klaudio Taffuri ilə görüşüb.

Qonağı səmimi salamlayan nazir 
Kəmaləddin Heydərov Azərbaycan 
və İtaliya arasında yüksək səviyyəli 
əməkdaşlıq münasibətlərinin mövcud 
olduğunu xatırladıb. O, bu çərçivədə 
iki ölkənin fövqəladə halların idarə edil-
məsi üzrə məsul qurumları arasında 
əlaqələrin genişləndirilməsi üçün po-
tensial imkanlardan istifadə edilməsinin 
əhəmiyyətini vurğulayıb.

Daha sonra Fövqəladə Hallar Nazir-
liyinin fəaliyyəti, fövqəladə halların qar-
şısının alınması və nəticələrinin aradan 
qaldırılması üzrə görülən işlər barədə 
səfirə ətraflı məlumat verən nazir iki 
ölkənin uyğun qurumları arasında ay-
rı-ayrı istiqamətlər, o cümlədən, mülki 
müdafiə sahəsində əlaqələrin inkişaf 
etdirilməsi üçün müxtəlif səviyyəli qar-

şılıqlı səfərlərin həyata keçirilməsinin 
faydalı olacağına diqqət çəkib. Bu is-
tiqamətdə 2011-ci il may ayında Roma 
şəhərində imzalanmış “Azərbaycan 
Respublikasının Fövqəladə Hallar Na-
zirliyi və İtaliya Respublikasının Na-
zirlər Şurası Sədrliyinin Mülki Müdafiə 
Departamenti arasında mülki müdafiə 
sahəsində əməkdaşlıq, fövqəladə hal-
lar zamanı yardım və qarşılıqlı fəaliy-
yət haqqında Anlaşma Memorandumu” 
əsasında müvafiq tədbirlərin reallaşdı-
rılmasının əhəmiyyəti qeyd olunub.

Səmimi görüşə görə təşəkkürü-
nü bildirən səfir Klaudio Taffuri hər iki 
ölkə arasında mövcud yüksək səviyyəli 
əməkdaşlıq münasibətləri çərçivəsin-
də fövqəladə hallarla mübarizə üzrə 
aidiyyəti qurumların əlaqələrinin ge-

nişləndirilməsinin vacibliyini qeyd edib. 
Bu sahədə İtaliyanın Bakıdakı Səfirliyi 
tərəfindən dəstəyin davam etdiriləcəyi 
vurğulanıb.

Görüşdə qarşılıqlı maraq doğuran 
digər məsələlər, o cümlədən, Fövqə-
ladə Hallar Nazirliyinin Akademiyası-

nın və İtaliya Respublikasının müvafiq 
tədris müəssisələri arasında ikitərəfli 
əməkdaşlığın perspektivləri ətrafında 
geniş fikir mübadiləsi aparılıb.

“Xalq qəzeti”

Yeni ikitərəfli saziş üçün 
hazırlıqlar aparılır

Şərq Tərəfdaşlığı bizə əməkdaşlığın  
genişləndirilməsi üçün daha çox fürsət ya-
radır. Avropa İttifaqı ilə Azərbaycan arasında 
yeni ikitərəfli saziş üçün hazırlıqlar aparılır. 
Bunun nəticəsində ticarət və əməkdaşlıq is-
tiqamətində yeni imkanlar yaranacaq.

Bunu Avropa İttifaqının Azərbaycandakı Nü-
mayəndəliyinin rəhbəri, səfir Peter Mixalko cari 
ilin yekunlarına həsr olunmuş media brifinqində 
söyləyib.

Vətəndaş cəmiyyətinin dəstəklənməsinin 
vacibliyindən danışan səfir deyib: “Bu, qarşılıqlı 
təmasla təmin olunan prosesdir. Vətəndaş cə-
miyyətinin fəaliyyətində adekvat şərait təmin edil-
məlidir. Vətəndaş cəmiyyəti təşkilatlarının fəaliy-
yəti üçün məkan daraldılmamalıdır və qrantların 
alınması üçün çıxışların bərpası vacibdir”.

Peter Mixalko əlavə edib: “Biz, həmçinin qa-
nunun aliliyinə də istinad edirik. Azərbaycanla 
olan digər ortaq fəaliyyət nöqtəmiz Avropa Şu-
rasıdır. Biz burada, həmçinin insan hüquqları, 
məhkəmə sistemini, vətəndaş sistemini nəzərdə 
tuturuq”.

Şuşa–Xankəndi yolundan reportaj

